
Paolino sive Lino, Mario u Anthony ilkoll
ahwa Tonna; u, wara |-mewt ta’ Mario
Tonna, il-kawza b’dikriet tad-9 ta’ Marzu

1. Dan huwa appell tal-konvenuta minn sentenza moghtija mill-Prim’Awla
tal-Qorti Civili fid-29 ta’ Settembru 2022 illi lagghet talba tal-atturi u
ikkundannat lill-konvenuta appellanti sabiex trodd lill-wirt il-bilan¢ tal-
amministrazzjoni ta’ beni tal-awturi tal-partijiet u trodd hwejjeg fil-pussess

taghha jew li trid taghti kont taghhom. Il-fatti relevanti huma dawn:

2.

il-partijiet originali (qabel miet Mario Tonna, li llum jidhru floku I-armla u
wliedu) huma lkoll ahwa, ulied Genoveffa Tonna, li mietet fid-9 ta’ Marzu
1999. Kellhom ukoll onthom — li kien jisimha Silvia Tonna — li mietet fil-11

ta’ Jannar 2000.

Omm il-partijiet kienet irregolat il-wirt taghha b’testment tal-1 ta’ Ottubru
1985 fl-atti tan-Nutar Joseph Cachia fejn halliet bi prelegat il-mobbli kollha
mill-ghatba ’| gewwa u l-uzufrutt tal-fond fejn kienet togghod hi flimkien
ma’ bintha Silvia Tonna lill-istess bintha, inkluzi fl-uzufrutt l-oggetti tad-
deheb, fidda u hadar prezzjuz u flus kontanti. Kienet ukoll hatret bhala
werrieta universali taghha lill-hames uliedha u ¢ioe il-partijiet kollha f'din il-

kawza flimkien ma’ onthom Silvia Tonna fishma ndags bejniethom.

Silvia Tonna mietet intestata.

Fl-ahhar snin ta’ hajjithom [-omm u bintha Silvia kienu jhallu fidejn il-
konvenuta ghal hafna affarijiet peress li din kienet tkun dejjem id-dar
taghhom, tamministra I-flus u taghmel kollox hi. Kienu wkoll hatruha

prokuratrici taghhom u amministrattri¢i tal-affarijiet kollha.

Wara li mietet I-omm, il-konvenuta kienet ukoll marret tghix ma’ ohtha

Silvia sabiex tiehu hsiebha billi ma kinitx ta’ wehidha.

Gara li xi zmien wara li giet nieqsa ohthom Silvia Tonna, I-atturi sabu d-
dar fejn kienu jogghodu ommhom u ohthom matul hajjithom kwazi vojta.
Intebhu li kien hemm numru sostanzjali ta’ affarijiet li kienu negsin minn

dan il-fond, fosthom dehebijiet, hagar prezzjuz, flus kontanti, dokumenti,

ghamara, u appliances li kienu jinsabu fil-fond meta ommhom u ohthom

Silvia kienu ghadhom hajjin.

Peress li I-konvenuta kienet prokuratrici ta” ommhom u ta’ ohthom meta

dawn kienu ghadhom hajjin u peress ukoll illi bagghet fil-pussess tal-assi

ereditarji ta’ ommhom u ta’ ohthom Silvia wara I-mewt ta’ din fil-11 ta’

Jannar tal-2000, I-atturi talbuha sabiex taghtihom rendikont ta’ dawn I-assi

ereditarji.

9. ll-konvenuta baqghet ma tathomx dan ir-rendikont u kien ghalhekk illi I-

atturi fethu |-kawza tallum u talbu lill-qorti sabiex:

»1,

»2.

»3.

taccerta |-konsistenza tal-assi ereditarji ta’ ... Genoveffa Tonna u
Silvia Tonna;

tikkundanna lill-intimata sabiex fi zmien gasir u perentorju taghti
rendikont tal-assi ereditarji minnha amministrati bhala prokuratrici
u bir-riserva li dan jigi impunjat;

fin-nuqgas tal-intimata illi [-esponenti ikunu awtorizzati i
jipprezentaw huma rendikont minnhom konfermat bil-gurament i
jaghmel stat bejn il-partijiet;

»4. tikkundanna lill-intimata trodd lura lill-eredita I-oggetti fil-pussess

taghha jew dawk illi ghandha taghti kont ghalihom.«

10. ll-konvenuta wiegbet hekk ghar-rikors tal-atturi:

»1. ...

»2.

»3.

»4.,

... ... Il-pretensjoni [tal-atturi] tirrigwarda dak li jippretendu li
ghamlet l-esponenti bhala prokuratri¢i taghhom in kwantu ghas-
sehem ereditarju taghhom fil-wirt ta’ ommhom Genoveffa Tonna u
fil-wirt ta’ ohthom Silvia Tonna;

I-esponenti gatt ma kienet il-prokuratrici ta’ hutha I-atturi a rigward
ta’ dan l-assi ereditarju ta’ ommhom Genoveffa Tonna née
Camion u ta’ ohthom Silvia Tonna ...;

tant ma kienetx prokuratri¢ci taghhom dwar I-istess assi li b’ittra
uffi¢jali tal-24 ta’ Lulju 2002 I-esponenti kienet interpellat lill-atturi
bhala ko-eredi biex ihallsuha ghas-servigi minnha rezi lil Silvia
Tonna fil-marda serja taghha kif ukoll biex jaddivjenu ghall-gsim
tal-ghamara u oggetti ohra tal-istess Silvia Tonna li kienu jinsabu
fil-kkustodja tal-attur Mario Tonna;

l-imsemmija ittra uffi¢jali giet segwita b'ittra uffi¢jali ohra tad-20 ta’
Novembru 2004 fejn l-esponenti irrespingiet I-allegazzjonijiet tal-
atturi maghmula fl-ittra uffi¢jali taghhom tal-22 ta’ Novembru 2004

»5.

»6.

»7.

u fejn regghat interpellat lil Mario Tonna jersaq ghal likwidazzjoni
u divizjoni tal-ghamara ta’ ohthom li kienet fil-pussess tieghu
skond lista ... annessa mal-istess ittra uffi¢jali;

dawn [-ittri uffi¢jali kollha kif ukoll ohrajn sussegwenti juru i,
apparti |-kreditu tal-esponenti ghall-hlas ta’ servigi, il-kwistjonijiet
[-ohra li kien hemm bejn il-kontendenti kienu kwistjonijiet li jezistu
bejn ko-eredi u mhux kwistjonijiet bejn prokuratri¢i u il-mandanti
taghha, cioée I-atturi;

[-attrici kienet ukoll baghtet ittra ufficjali fil-19 ta’ Novembru 2002
lill atturi odjerni biex dawna bhala eredi ta’ ohthom Silvia Tonna
ihallsuha kull wiehed minnhom is-somma ta’ Lm 107.06 sehmu
mis-somma ta’ Lm 428.24,2 li hija kellha tirrifondi lid-Dipartiment
tas-Sigurta Socjali mhallsa zejda lill-istess Silvia. L-attur odjern
Paolino Tonna hallas sehmu minn din is-somma c¢ioé Lm 107.06
u gatt ma avanza il-pretenzjoni li l-esponenti kienet qieghda
tamministra bhala prokuratri¢i tieghu l-assi ta’ Silvia Tonna u
talabha rendikont ta’ dik I-amministrazzjoni. Ghalhekk it-talbiet tal-
atturi biex jigu accertati I-imsemmija assi ereditarji ta’ ommhom u
ta’ ohthom u sabiex I-esponenti tigi konsegwentement ikkun-
dannata biex taghti rendikont tal-amministrazzjoni taghha tal-
imsemmija assi ghandhom jigu rigettati bl-ispejjez kontra tagh-
hom billi I-esponenti gatt ma kienet giet inkarigata mill-atturi li
taghmel din I-amministrazzjoni;

jista’ jizdied li I-esponenti kienet imbaghad intavolat kawza kontra
[-atturi prezenti (avviz nru 21/03 SM Carmela Cacciatolo armla ta’
Charles Cacciatolo v. Mario Tonna, Lino Tonna u Anthony Tonna)
ghall-hlas tal-imsemmija servigi u kif jidher mis-sentenza moghtija
fis-17 ta’ April 2009 mill-Qorti tal-Appell, Sedi Inferjuri, l-atturi
odjerni gew ikkundannati biex ihallsu lill-esponenti s-somma ta’
sebat elef tmin mija wiehed u disghin ewro tnejn u disghin
centezmi (€7,891.92) bl-ispejjez kollha ta’ dik il-kawza. Kien biss
wara din is-sentenza kontra taghhom u wara dawn is-snin kollha li
[-atturi ghamlu I-kawza prezenti.«

11. L-ewwel qorti b’sentenza tal-14 ta’ Marzu 2019 iddecidiet hekk:

...... fdan l-istadju I-qorti gieghdha tiddisponi mill-kawza in parte

»(1) tichad I-e¢cezzjonijiet tal-konvenuta;

»(2) tilga’ t-tieni talba u tordna lill-konvenuta taghti kont mahluf tal-assi

minnha amministrati ta’ Genoveffa Tonna u Silvia Tonna u
tipprezentah b’nota fir-registru fi zmien erbghin jum bil-visto tal-
atturi, b’rizerva tad-dritt taghhom li jimpunjawh.

»Tirrizerva li tipprovdi dwar it-talbiet I-ohrajn.

»Spejjez rizervati ghall-gudizzju finali

12. ll-konvenuta appellat izda din il-qorti, b’sentenza tat-28 ta’ April 2021,

13.

¢cahdet |-appell, ikkonfermat is-sentenza appellata b’dan illi t-terminu ta’
erbghin jum kellu jibda ghaddej minn dakinhar, u baghtet I-atti lura lill-

ewwel qorti sabiex jitkompla s-smigh tal-kawza.

Imbaghad bis-sentenza tad-29 ta’ Settembru 2022 |i minnha sar dan |-

appell, I-ewwel qorti iddecidiet hekk:

»1. tichad it-tielet talba ghaliex ikun inutli tilgaghha;

»2. tilga’ l-ewwel u r-raba’ talba fis-sens li tillikwida |-assi netti ta’
Genoveffa Tonna fis-somma ta’ €5,000 u ta’ Silvia Tonna fis-
somma ta’ €35,000 u tordna lill-konvenuta trodd lura din is-
somma fl-ereditajiet rispettivi taghhom.

»Spejjez a kariku tal-konvenuta «

14. Ir-ragunijiet li wasslu lill-ewwel qorti ghal din id-decizjoni gew imfissra

»|l-kontendenti huma Ikoll ahwa, ulied Genoveffa Tonna, li giet nieqsa
fid-9 ta’ Marzu 1999 u rregolat |-wirt u s-suc¢éessjoni taghha permezz
ta’ testment tal-1 ta’ Ottubru 1985 fl-atti tan-Nutar Joseph Cachia u
halliet bi prelegat ilmobbli kollha mill-ghatba '| gewwa u l-uzufrutt tal-
fond ... fejn kienet tirrisjedi hi (flimkien ma’ bintha xebba Silvia Tonna),
lill-istess bintha, inkluzi I-oggetti tad-deheb, fidda, hagar prezzjuz u
flus kontanti. Genoveffa Tonna istitwiet bhala eredi universali taghha
lil-hames uliedha u ¢joé il-kontendenti kollha fdin il-kawza flimkien
ma’ ohthom Silvia Tonna fi kwoti ndags bejniethom.

»Jidher li Silvia kienet dilettanta kbira tal-oggetti tad-deheb u kienet
thobb tixtri minnu kull okkazjoni li ssib. Kellha deheb tqil u goff li jiswa
I-flus u filfatt tal-familja b’cajta kienu laggmuha “Zampa” tant kemm
kellha deheb. Kull ma kienet tixtri kienet turih lil hutha jew lin-neputijiet
u ma kienx hemm habi dwar il-kwantita ta’ deheb illi kellha. Kellha fost
ohrajn choker bi¢-charms tad-deheb [i kien jiswa xi elf lira Maltin,
gizirana twila tad-deheb bis-salib, gizirana hoxna forma ta’ serp, sitt
brazzuletti tad-deheb hoxnin u ohrajn irqaq, ¢rieket u msliet kollha tad-
deheb u affarijiet ohra. Filfatt I-atturi esebew sett ta’ ritratti fejn jidher
deheb illi kienu jilbsu ommhom u ohthom (ghaliex ommhom gieli hadet
xi deheb minn ta’ Silvia) ghal xi okkazjonijiet tal-familja u anke
prezentaw lista guramentata ta’ dehbijiet li kienu jinsabu gewwa d-dar
ta’ ommhom I|i dawn jammontaw ghal eluf ta’ ewro. Kemm [-atturi,
kemm in-neputijiet ta’ Silvia u kemm il-konvenuta ikkonfermaw illi
verament kellha kwantita kbira ta’ deheb.

»L-attur Paolino Tonna xehed illi fl-ahhar xhur ta’ hajjitha ohtu Silvia
kien jaraha tpoggi d-deheb go basket ohxon u kienet tahbih f'postijiet

differenti meta tkun hierga ghall-isptar. Jixhed ukoll illi Silvia kienet
tkellmu fuq kollox u kienet tafdah hafna u kienet qaltlu li d-deheb
jinsab ghandha u biex jiehu hsiebu hu. Fl-ahhar xhur ta’ hajjitha Silvia
kienet ticcajta mieghu illi, jekk ikun il-kaz, lesta tbiegh id-deheb kollu u
ggib lil xi hadd min jiehu hsiebha minnflok tgabbad lil hutha u dan juri
illi kien hemm kwantita kbira ta’ deheb sabiex setghet taghmel dan.

»ll-konvenuta minn dejjem kienet vi¢in hafna ta’ ommha u ta’ ohtha u
kienet dejjem gejja u sejra ghandhom. Filfatt meta t-tfal taghha kienu
ghadhom zghar kienu jgattghu tmiem il-gimgha ghand in-nanna u z-
zija taghhom. Ghalhekk kienet midhla hafna tal-hajja kwotidjana
taghhom u bla ma trid anke taf x’kellhom u ma kellhomx gewwa d-dar,
haga normali jekk kienet tgatta’ hafna hin hemm. Ghalhekk kienet xi
haga pjuttost naturali illi fl-1997 il-konvenuta giet mahtura prokuratrici
ta’ ommhom u ohthom bhala amministratrici tal-affarijiet kollha meta
ommhom kellha tnejn u tmenin (82) sena u sahhitha ma baqgghetx
bhal gabel u ghalhekk ma kenitx ghadha tiflah tmur il-bank sabiex
issarraf i¢c-cekkijiet tal-pensjoni u ohthom kienet marida fis-sodda u
b’sagajha t-tnejn amputati. Hadd mill-atturi ma sab oggezzjoni li ssir
prokura favur il-konvenuta. Skont I|-atturi, fl-ahhar snin li kienet hajja
ommbhom, kienet thalli fidejn il-konvenuta, ghax din kienet tkun dejjem
id-dar taghhom, tamministra I-flus u taghmel kollox hi. Apparti minn
dan, il-konvenuta kienet tiehu hsiebhom, issajrilhom, tnaddaf u
taghmel dak kollu li kien hemm bzonn. IlI-konvenuta Cacciattolo kienet
tamministra kollox hi peress illi ommhom kienet ghajjiet u ohthom ma
setghetx ti¢caglaq. L-atturi jixhdu li ommhom kienet tghidilhom i
hemm xi flus fil-kexxun u fil-hwejjedg u kienet tpoggihom hemm u i
kienet tuzahom Carmen biex tuzahom f'dak li kien hemm bzonn. Filfatt
il-konvenuta tikkonferma illi, meta kienet issarraf i¢-Cekkijiet ta’
ommhom u ohthom, kienet tittaghhom fil-kexxun.

«ll-konvenuta dejjem ¢ahdet li kellha prokura a favur taghha minghand
ommha u ohtha Silvia kemm in ezami u kemm in kontro-ezami u
inizjalment kienet ¢ahdet illi kienet issarraf i¢-Cekkijiet ta ommha u
ohtha izda mbaghad ammettiet illi verament kienet issarrafhom tali
cekkijiet.

»Fis-16 ta’ Ottubru 2002, il-konvenuta rciviet korrispondenza mid-
Dipartiment tas-Sigurta Socjali u dan bhala prokuratri¢i ta’ ohtha Silvia
Tonna fejn giet infurmata illi ohtha kien inghatalha hlas zejjed ta’
Lm428.242 u dan l-ammont kien ged jitnaggas mill-benefi¢cji tal-
konvenuta.

»In vista ta’ din il-korrispondenza, fid-19 ta’ Novembru 2002 il-
konvenuta baghtet ittra uffi¢jali lil hutha s-subien (atturi fdin il-kawza)
sabiex tavzahom b’tali rifuzjoni ta’ flus u peress illi “hija ga prokuratrici
ta’ ohtha Salvina sive Silvia Tonna tinsab obbligata li tirrifondi” lid-
dipartiment imsemmi. L-atturi pprezentaw ukoll kopja ta’ prokura
generali maghmula minn Genoveffa Tonna u Silvia Tonna a favur tal-
konvenuta Carmen Cacciattolo quddiem in-Nutar Sandro Schembri
Adami datata 30 ta’ Settembru 1997 u din il-prokura giet konservata fl-
atti tan-nutar suriferit ghal-effetti kollha tal-ligi. Mid-dati indikati jidher
illi din il-prokura giet maghmula fl-ahhar snin gabel ma gew neqsin
Genoveffa u Silvia Tonna. Apparti minn hekk fil-kawza 21/03, fix-
xhieda taghha tas-7 ta’ Marzu 2003, il-konvenuta tghid illi hi kienet
“prokuratura ta’ ohti Silvia u kont immur insarrfilha ¢-¢ekkijiet tas-social
services”.

»Genoveffa u Silvia ma kinux jemmnu bil-banek u allura kienu jahbu I-
flus kontanti d-dar — fil-basktijiet, fiz-zraben, fil-kowtijiet u taht il-gwar-
darobba.

»Genoveffa Tonna kellha pensjoni tar-romol ta’ Lm1,875 ekwivalenti
ghal erbat elef, tliet mija u sittin ewro (€4,360) fis-sena. Kellha
ghajnuna medika ta’ Lm283 fis-sena li jigu ekwivalenti ghal sitt mija u
disgha u hamsin ewro u hamsa u sebghin ¢entezmu (€659.75), u
kellha bonus ta’ Lm104 Ii jigu ekwivalenti ghal mitejn u tnejn u erbghin
ewro u sitta u ghoxrin centezmu (€242.26).

»Silvia Tonna kellha pensjoni ta’ Lm1,725 annwali li jigu ekwivalenti
ghal erbat elef u tmintax il ewro u sbhatax-il ¢entezmu (€4,018.17)
annwali. Din ibbazata fuq is-sena 1997. Peress illi I-attur Paolino
Tonna kien jimlielhom il-karti tal-income tax kien jaf xi jdahhlu fis-sena
u kien ihalli kopja ta’ dawn id-dokumenti ghand ommu u ohtu. Jixhed
Paolino Tonna illi darba minnhom dahal I-ilma fil-kamra tas-sodda u
ghajtulu biex jghinhom inehhuh; kien taqgab togba ’l isfel halli jkun
jista’ johrog l-ilma u meta beda jnehhi I-affarijet ta’ ol-kamra waqgqgfuh
ghax kien hemm xi flus jew hagar li ma ridux juruh bih. Apparti minn
hekk ommu kienet turih envelopp go kexxun li kellu tmien mitt Lira
Maltin halli juzawhom ghal-funeral taghha meta tigi niegsa.

»Silvia Tonna kienet ilha marida minn eta tenera u kienet anke tiehu
hafna medi¢ina ghal dan il-mard. Ommha, Genoveffa, kienet tiehu
hsiebha hi, izda mbaghad, meta giet niegsa, il-konvenuta marret
toqghod ma’ ohtha gewwa l-appartament ... Valletta. Dan ghaliex
Silvia Tonna sfat b’zewg saqajn amputati u kienet kwazi ghamja u
ghalhekk ma kinitx ta’ wahedha u bilfors kien hemm il-bzonn li xi hadd
jiehu hsiebha. L-atturi xtaqu illi jdahhluha go home izda I-konvenuta
dahlet ghal din ir-responsabilita li tiehu hsiebha hi. Peress li kienet
toqghod vi¢in, proprju hames kantunieri ’| boghod minn ohtha, kienet
armla u t-tfal taghha kienu kollha hargu mid-dar, iddecidiet illi
tittrasloka ghand ohtha u dan sabiex tkun tista’ ’ttiha I-kuri u I-
assistenza kollha mehtiega. Min-naha |-ohra I-atturi jargumentaw illi I-
konvenuta ghamlet din il-mossa sabiex tkun tista’ Zzzomm il-pussess hi
tal-assi kollha ta’ ommhom u ohthom u tiehu dak kollu Ii riedet ad
insaputa taghhom.

»Ghaxar xhur wara li giet niegsa Genoveffa, giet niegsa Silvia fil-11 ta’
Jannar tas-sena 2000 intestata . Wara li giet niegsa Silvia, il-
konvenuta baqghet tabita gol-fond ... Valletta, u ghalhekk kellha
pussess tal-assi ereditarji kollha u ¢joé kellha |-pussess materjali tad-
dar u tal-assi li kienu jinsabu gewwa d-dar, u skont l-atturi bagghet
tamministra hi l-assi ereditarji taghhom. Paolino jixhed illi “Issa, meta
mietet ohtna Silvia, id-dar giet wahedha, il-konvenuta baqghet
togghod minghajr awtorita ta’ hadd, baqghet tamministra |-affarijiet;
ahna hallejnieha ghalkemm m’ghandhiex prokura bhal din; tajniha
prokura bil-fomm, baqgghet taghmel kollox hi”, kienet tamministra kollox
hi u hallew fidejha biex tqassam I-affarijiet. Skont il-konvenuta
baqghet biss ghal xahar u aktar tard tat verzjoni illi damet hemm ghal
xahrejn u nofs u eventwalment tat verzjoni ohra illi gaghdet hemm
ghal xi gimaghtjen biss. Jumejn wara li mietet Silvia, l-attur Paolino
Tonna kien mar fil-fond fejn kienet togghod ohtu u jsib lill-konvenuta
flimkien mat-tfal u t-tfal tat-tfal; din grat darbtejn u wara I-konvenuta
baqghet toqghod hemm.

»L-atturi ppruvaw jiltagghu mal-konvenuta sabiex jaraw kif se
jingasam il-wirt bejniethom meta Silvia kienet giet nieqsa izda |-
konvenuta dejjem gabet xi skuza, sakemm sitt xhur wara |-mewt ta’
ohthom irnexxielhom jiftiehmu sabiex jiltaqghu. L-atturi jishqu illi I-
konvenuta ma riditx tiltaga’ qabel, sabiex ikollha Zz-Zmien Kkollu
necessarju biex tiehu dak li riedet minn gol-fond ... Valletta. Meta

u infurmathom illi dak kien id-deheb kollu li kien hemm.

»Kien biss wara sitt xhur mill-mewt ta’ Silvia illi I-atturi ndunaw kemm
gew negsin oggetti. Sabu |-gwardarobbi u I-kxaxen vojta, taht it-tarag
fejn ommhom kienet ilha erbghin sena twarrab u trekken [-affarijiet
sabuh sbarazzat. Sabu neqgsin frigg, forn zghir u televixin, inkwadri u
ornamenti onhra tat-tizjin, u tapit ahmar. Id-dar kienet kwazi vojta. Kull
meta talbu spjegazzjoni ghall-affarijiet neqsin specjalment id-deheb
minghand il-konvenuta dejjem kienet tghidilhom illi ma tafx bihom jew
sahansitra li ma kienx jezisti dak id-deheb. Apparti minn hekk sabu I-
ghamara kollha vojta u I-post fejn ommhom kien ilha hafna trekken xi
affarijiet u flus kien vojt. Hadet ukoll xi dokumenti u ritratti tal-familja.
Rigward il-'fridge u t-television, il-konvenuta I-ewwel qalet illi Silvia
riditha tehodhom u wara tghid illi hadet permess minghand l-attur Lino
Tonna.

»Rigward id-deheb, il-konvenuta biddlet hafna verzjonijiet u kkontra-
dixxiet lilha nnfisha. Dan johrog ¢ar mix-xhieda li tat fil-kawza 21/03 fl-
ismijiet Carmen Cacciattolo v. Mario _Tonna illi taghha gew esebiti
traskrizzjonijiet. Fis-seduta tas-7 ta’ Marzu 2003 fdik il-kawza Carmen
kienet xehedet “rigward id-deheb li ohti kellha fil-kaxxa nghid jien li
gatt ma rajtha”. U mbaghad fit-3 ta’ April 2003 regghet xehedet:

»“mhux gatt ma rajtha. Rigward id-deheb jien nixtieq nippreciza li
mhux il-kaxxa tad-deheb gatt ma rajt; pero |-kaxxa tad-deheb jien
gatt ma ftahtha. Din il-kaxxa kienet tathieli ohti Silvia biex
inzommha. L-kaxxa hadtha id-dar ghandi, il-kaxxa erfajtha fpost,
u I-kaxxa kienet maghluga u jien zgur li ma ftahthiex. 1¢-¢avetta
kienet ghandi. Meta mietet ohti Silvia, jien ma kellix mohh”.

»Kompliet tghid il-konvenuta:

»“Mario kien qal li ohti Silvia kellha kaxxa tad-deheb. Jien dak il-
hin ghidtlu, ‘vera ghandi kaxxa’ u kif mort id-dar jien fettilli niftahha
u fil-kaxxa sibt brazzuletti tat-tfal, ghat-tfal tieghi u ghat-tfal ta’
wiehed minn huti. Kien hemm indikat karta ghal min kienu dawn il-
brazzuletti. Dawn kienu bil-kitba ta’ ohti Silvia bil-firma taghha.”

»ld-dokument li nstab fdin il-kaxxa kien indirizzat lil Nadia Brincat (It-
tifla tal-konvenuta. L-omm u I-bint ma kellhomx relazzjoni tajpa ma’
xulxin) biex tgassam il-brazzuletti hi izda I-konvenuta gabdet u
gassmithom hi minghajr ma tat il-brazzuletti lii Nadia Brincat. II-
konvenuta tghid illi tat il-brazzuletti spettanti lil ulied Nadia Brincat kif
ukoll lilha personali waqt il-laggha li kellha ma’ hutha, dak inhar i
ltagghu sitt xhur wara |-mewt ta’ ohthom, izda mix-xhieda johrog illi
Nadia qgatt ma kienet prezenti fdik il-laggha u ghalhekk gatt ma
setghet irCieviet |-ebda deheb. Nadia Brincat ¢ahdet dan kollu kemm
fdawn ilpro¢eduri u anke fil-pro¢eduri mibdija minn Carmen. Filfatt
Carmen ma kinitx tellghet lil bintha Nadia Brincat tixhed fdawk il-
proceduri u ghalhekk Brincat tat ix-xhieda taghha minn jeddha. II-
verzjoni ta’ Nadia giet ikkorroborata minn zewgha Kevin Brincat.

»ll-konvenuta kompliet tbiddel il-verzjoni taghha u fil-pro¢eduri I-ohra
tghid illi apparti dawk il-brazzuletti “dejjem ghidt u nerga’ nghid illi ohti
kellha d-deheb iehor, jien ma nafx fejn mar”. F’xhieda ohra quddiem il-
perit legali tal-kawza I-ohra, terga’ tibdel il-verzjoni u tghid illi id-deheb
Silvia qassmitu fhajjitha u ma tafx lil min tatu. Verzjoni ohra hija illi
dwar l-oggetti tad-deheb kienu jiftehmu Silvia u ommha lil min
jaghtuhom u lilha kienu jghidulha lil min kienu tawhom. Lil bintha
Nadia tawha I-bi¢¢a I-kbira tad-deheb. Tghid illi dan id-deheb inghata
meta ommha kienet ghadha hajja, u wara I-mewt tommha ma rat xejn
izjed minn dan id-deheb.

»ls-subien tal-konvenuta xehdu illi zithom Silvia kienet generuza u
kienet tixtrilhom rigali tad-deheb lill-erbgha li huma, u kull meta kienu
johorguha hu jew hutu jew isiefru maghha jew iwassluha I-isptar,
dejjem kienet tixtrilhom I-affarijiet u ’ttihom il-flus u anke rigali tad-
deheb. Jixhdu ukoll illi Silvia kienet taghti hafna rigali lin-nurses u lit-
tobba. ll-konvenuta tghid ukoll illi Silvia nefget hafna flus fil-medicini li
kienet tiehu u ghalhekk il-flus tal-pensjoni marru kollu ghall-infig ta’ tali
medicini, izda parti minn dawn il-medicini kienet tehodhom b’xejn.

»Fit-12 ta’ Mejju 2009 l-atturi pprezentaw mandat ta’ gbid gewwa I-
proprjeta talkonvenuta ... li gie ezegwit fit-22 ta’ Mejju 2009. Instabu
fil-proprjeta taghha t-television colour 24, il-‘fridge freezer, id-dehumid-
ifier u forn zghir abjad li gabel kienu gewwa I|-proprjeta ta’ Silvia.
Instabet ukoll gakketta tar-red fox li I-attur Mario Tonna kien ta lil Silvia
u kienet tiswa mal-hames mitt lira Maltin. Fis-safe illi kellha I-
konvenuta d-dar, il-marixxal sab brazzuletta, arlogg tad-deheb, gold
earring flowershape. Apparti dan, l-atturi pprezentaw bhala xhud lil
Stephanie Falzon, li tigi I-ex-mara ta’ wiehed mit-tfal ta’ Lino Tonna illi
toqghod fl-istess triq fejn kienu joqghodu d-defunti, li kkonfermat illi
darba rat lis-subien ta’ Carmen — Piero u Tonio — johorgu I-fridge
freezer li kienet tinsab gewwa I-fond ta’ Silvia. Kienet tara lill-
konvenuta kuljum hierga b’basktijiet mimlijin minn hemm ukoll. 1kkon-
fermat illi kemm Silvia u kemm Genoveffa kienu jhobbu jilbsu d-deheb
u gharfet ir-ritratti esebiti, u li, wara I-mewt ta’ Silvia, il-konvenuta biss
kienet toqghod gewwa dak il-fond.

»Paolino xehed li, wara hafna zmien li giet niegsa Silvia, il-konvenuta
avvicinatu u offrietlu curkett bhala tifkira ta’ ommhom izda ma
accettahx. Dan wara illi kienet galet li ma bagax aktar deheb u li ma
kinetx taf fejn hu. L-attur Cert illi dan kien gieghed mal-kwantita ta’
deheb illi kien jinsab gewwa d-dar tommhom. Dan i¢-Curkett kien
tommhom u kienet hallietu lil Silvia.

»Sentejn wara I-mewt ta’ Silvia, Mario xtara I-fond ... Valletta izda I-
konvenuta ma riditx ittih ic-Cavetta u bdiet tmur minn wara dahru gol-
proprjeta tieghu. Din hija konferma illi I-konvenuta kienet bagghet tmur
tiehu l-affarijiet minn gewwa I-fond ... sahansitra wkoll wara li Mario
kien xtrah hu.

»Tliet snin wara |-mewt ta’ Silvia, I-konvenuta fethet kawza ghall-
kumpens ta’ servigi kontra hutha l-atturi fdawn il-proceduri. L-atti ta’
din il-kawza gew esebiti fdawn il-pro¢eduri u dan ghaliex I-atturi riedu
jressqu I-verzjonijiet differenti illi I-konvenuta kienet tat rigward id-
deheb f'dawk il-pro¢eduri u li jekk hemm verzjoni wahda li hija veritiera
mela I-konvenuta kellha timxi maghha u mhux tbiddilha ghall-
konvenjenza taghha meta jagblilha. Kienet proprju din il-kawza illi

tefghet il-melh fuq il-ferita ghall-atturi ghax argumentaw illi I-konvenuta
mhux biss rebhet il-kawza ghas-servigi illi kienet rendiet lil ohtha izda
wkoll arrikkiet ruhha mill-assi ereditarji illi ma kinux spettanti lilha
mentri li filfatt kellhom jingasmu ugwalment bejniethom.

»Fl-ahhar stadju ta’ dawn il-proceduri, il-konvenuta, wara li iet
ordnata taghti rendikont tal-assi minnha amministrati ta’ Genoveffa u
Silvia Tonna, ipprezentat rendikont tad-dhul u hrug tal-finanzi ghas-
snin 1997 u 1998. Id-deheb in kwistjoni ma inkwadrax fdan ir-
rendikont. Skont dokument mahrug mid-Dipartiment tas-Sigurta
Socjali, Genoveffa Tonna iréeviet is-somma ta’ €5,712.31 bhala
benefic¢ji socjali ghas-sena 1998. Skont il-konvenuta, ghas-sena 1997
Genoveffa Tonna irceviet €5,503.16. L-infieq matul is-snin imsemmija
kien ta’ €9,853.30 u dan ghal xiri ta’ ikel, konsum ta’ dawl u ilma,
¢ilindri tal-gas, licenza tal-televizjoni, prodotti tal-hasil, biljetti tal-luttu u
hlas ta’ ¢ens. Dawn I-ammonti ma gew sostanzjati bl-ebda evidenza.

»Silvia réeviet is-somma ta’ €4,609.84 bhala benefi¢éji soéjali ghas-
sena 1998. Dejjem skont ir-rendikont tal-konvenuta, Silvia Tonna
irceviet is-somma ta’ €4,281.84 bhala benefic¢ji socjali ghas-sena
1999. L-infieq matul is-snin 1998 u 1999 kien ta’ €6,014.96 u dan ghal
xiri ta’ hirieqi, medi¢ini u vizti mediéi, linja tat-telefon u telecare, rigali u
servizz ta’ fattiga. Il-konvenuta, ghal darb’ohra, bagghet ma pprezent-
atx provi dwar dawn I-ammonti.

»ll-konvenuta tghid illi fid-19 ta’ April 1999 id-Dipartiment tas-Sigurta
So¢jali informa lil Silvia Tonna |i kienet inghatat |-ammont ta’
€1,124.35 fi hlas zejjed u dan l-ammont kellu jithaqqas frati mensili
mill-beneficéju tal-pensjoni. Meta giet nieqsa Silvia Tonna, [-ammont
ta’ €136.30 biss kien ghadu thallas u ghalhekk il-konvenuta tghid li I-
bilan¢ ta’ €989.08 inqata’ b’rati mensili mill-pensjoni taghha. Tghid li
Anthony Tonna biss hallasha tas-sehem tieghu. L-attur Paolino Tonna
prezenta ¢ekk li juri li hallas is-sehem tieghu.

»ll-konvenuta tkompli tishaq illi kien hemm ammont ta’ €9,529.70 Ii
gew moghtija lil Lino Tonna, in kwantu ghal €9,320 fi flus kontanti,
€163.10 f'cekk u €46.60 depozitu meta irritorna s-siggu tar-roti ta’
Silvia Tonna. Minn dan l-ammont thallset l-ispiza tal-funeral ta’ Silvia
Tonna ammontanti ghal €932.49. Bilan¢ rimanenti kien ta’ €8,597.21.
Meta kontro-ezaminata dwar ir-rendikont |i pprezentat, il-konvenuta
immedjatament bdiet tistqarr li ma tiftakar xejn, sahansitra qabel il-
legali tal-atturi ghamel il-mistogsijiet tieghu; kienet evaziva u isterika.

»Biex jirribatti I-argumenti tal-konvenuta, l-attur Paolino Tonna jixhed
illi mhux talli ma ha I-ebda flus izda hallas ghal hafna operazzjonijiet
medic¢i ta’ ohthom Silvia Tonna wara |li pprezenta skrittura i turi illi
Silvia Tonna tatu Lm4,000 u l-ispejjez medi¢i huma indikati li ngatghu
minn dan l-ammont.

»Minkejja l-ordni ta’ din il-qorti permezz tas-sentenza in parte taghha,
ikkonfermata fl-appell, biex il-konvenuta tipprezenta rendikont tal-
operat taghha bhala amministratrici tal-gid ta’ omm u oht il-
kontendenti, dan baqghet m’ghamlitux; ghallingas zgur mhux b’mod
sodisfacenti. L-atturi ghamlu hilithom kollha biex igibu I-ahjar prova li
setghu igibu biex jixhtu dawl fug I-amministrazzjoni taghha. Jirrizulta li
I-konvenuta kaxkret il-parti I-kbira tal-oggetti mobbli li kien hemm id-
dar fejn kienu jogoghdu ommha u ohtha. Jirrizulta wkoll li hadet il-
kaxxa li fiha kien jinzamm id-deheb, u li din il-kaxxa kien fiha ferm iktar

deheb milli galet li kien fiha I-konvenuta. Jirrizulta wkoll li Silvia kienet
dilettanta hafna tad-deheb u kienet ilha ggemmghu ghomorha kollu.
Gew esibiti ritratti li juru xi ftit minn dan id-deheb. Billi d-deheb kien fil-
pussess ta’ Carmen, ma kienx possibbli li I-atturi jgibu prova ahjar milli
Jabu tieghu. Galadarba I-konvenuta kienet Zleali mhux biss lejn hutha
imma wkoll lejn il-gorti, u nagset li tipproduéi provi li kienu fil-pussess
taghha, il-gorti hija ggustifikata tillikwida arbitrio boni viri |-valur tal-assi
ta’ ommha u ohtha.

»Jirrizulta wkoll illi Carmen kienet tghix m’ommha u m’ohtha; ommha
kienet ottogenarja; ohtha kienet bla sagajn u ghalhekk it-thejn kienu
niegsa mill-mobilitd. Ghalhekk kienu taht il-kontroll u taht ghajnejn il-
konvenuta.

»Ghal dawn il-motivi I-qorti:
»1. tichad it-tielet talba ghaliex ikun inutli tilgaghha;

»2. tilga’ l-ewwel u r-raba’ talba fis-sens i tillikwida I-assi netti ta’
Genoveffa Tonna fis-somma ta’ €5,000 u ta’ Silvia Tonna fis-
somma ta’ €35,000 u tordna lill-konvenuta trodd lura din is-
somma fl-ereditajiet rispettivi taghhom.

»Spejjez a kariku tal-konvenuta «

15. ll-konvenuta appellat b’rikors tal-31 ta’ Ottubru 2022 li l-atturi wiegbu

ghalih fil-15 ta’ Novembru 2022.

16. Fl-ewwel aggravju appellanti tghid illi s-sentenza appellata hija niegsa

minn motivazzjoni kif trid il-ligi. Dan l-aggravju gie mfisser hekk:

»L-ewwel aggravju — decizjoni mhux adekwatament motivata hija
kuntrarja ghad-dettami ta’ imparzjalita

»Li decizjoni tkun ben motivata huwa principju baziku ta’ ekwita u dan
stante li, kif mghallem ripetutament mill-gurisprudenza, decizjoni
ghandha tkun adekwatament u suffi¢jentement ippruvata.

»Effettivament, |-appellanti tirrileva illi I-ewwel gorti, filwaqt li tat sunt
ta’ parti mix-xhieda u I-provi migbura tul dawn it-tlettax-il sena, ma tatx
motivazzjoni ghala waslet ghad-decizjoni li waslet ghaliha. Minhabba li
t-tribunal naqas milli jaghti spjegazzjoni ghala huwa kkundanna lill-
appellanti thallas issomma ta’ €40,000, hija tinsab fimpossibilita milli
tifhem x’'wassal ghal din l-assunzjoni tal-gudikant. Dan stante li I-
appellanti tirrileva illi gatt ma ngiebet prova konkreta tal-ammont ta’
€40,000 u li dawn huma dovuti. Bil-wisq angas jidher illi I-Prim’ Awla
kkunsidrat Dok. RI - R3 kif esebiti mill-appellanti permezz ta’ nota fis-6
ta’ Lulju 2021 (a foll. 878 et seq. tal-process).

»ll-qorti ssostni li r-rendikonti esebiti ma kinux sodisfacenti. Madana-
kollu, l-appellanti, li llum hija ottogenarja, ma kinitx izzomm rendikont
ta’ dak kollu li kien ikollhom ommha u ohtha stante li dawn kellhom
mohhhom tajjeb. Filfatt Silvia kienet anke ghaddiet xi flus lil Paolino

Pagna 11 minn 16



Rikors mahluf numru 542/2009/3 09/10/2023

17.

18.

19.

20.

Tonna, u dan jixhed ghall-fatt li d-defunta kienet tamministra hwejjigha
hi stess. Il-prokura li I-appellanti kellha kienet uzatha biss biex hi tmur
tiddepozita / tigbed flus kif jghidulha ommha u ohtha stess u ghal xejn
aktar Filfatt l-appellanti spjegat fl-affidavit taghha illi hi kellha prokura
ta’ ontha u mhux ta” ommha wkoll. Ghalhekk I-appellanti ma kinitx tkun
taf ommha u ohtha x’ghamlu bi flushom u hwejjighom u ma setghetx
toffri aktar dettalji minn dak offert permezz tar-rendikonti esebiti.

»Dan iffisser illi d-decizjoni tal-ewwel qorti kienet kompletament
kuntrarja ghall-principju legali ta’ quod non est in actis non est in
mundo u ghalhekk minghajr motivazzjoni xierqga. Ghaldagstant, I-
appellanti titlob illi d-decizjoni appellata tigi mhassra fl-interita taghha.«

ll-konkluzjonijiet tal-ewwel qorti fis-sentenza appellata kienu esenzjalment
tnejn: (i) illi r-rendikont moghti mill-konvenuta ma sarx “b’mod sodis-
facenti” u (ii) illi I-bilan¢ tal-amministrazzjoni tal-beni tal-omm u ta’ oht il-
partijiet kien ta’ erbghin elf ewro (€40,000) likwidat mill-ewwel gorti arbitrio

boni viri.

Kontra dak li tghid il-konvenuta appellanti, il-konkluzjoni dwar ir-rendikont
hija motivata b’zewg ragunijiet: (i) il-konvenuta ma ipprezentat ebda
ricevuta biex tiggustifika I-infiq ta’ disat elef, tmien mija u tlieta u hamsin
ewro u tletin ¢entezmu (€9,853.30) fil-kaz tal-omm u ta’ sitt elef u erbatax-
il ewro u sitta u disghin ¢entezmu (€6,014.96) fil-kaz ta’ Silvia; u (ii) ghal-
kemm irrizulta ampjament ghall-ewwel qorti illi Silvia kellha kwantita

sostanzjali ta’ deheb, dan id-deheb “ma inkwadrax f'dan ir-rendikont”.

Dawn kienu ragunijiet tajpa u bizzejjed biex il-qorti ma tapprovax ir-

rendikont.

Ladarba I-konvenuta nagset milli tipprezenta rendikont tajjeb u shih kif
riedet is-sentenza preliminari tal-14 ta’ Marzu 2019, konfermata minn din

il-gorti b’'sentenza tat-28 ta’ April 2021, I-ewwel qorti setghet, kif ighid I-art.

394 tal-Kodici ta’ Organizzazzjoni u Procedura Civili, “tippermetti lill-parti li
tkun talbet il-kont li tispecifika, imgar b’gurament, is-somma li ghandha
tinghata”. Il-qorti izda ghazlet illi, flok tippermetti din id-diskrezzjoni
wiesgha lill-atturi, taghmel dan l-ezercCizzju hi billi tillikwida I-bilan¢ tal-

amministrazzjoni arbitrio boni viri.

Ghalkemm |-ewwel qorti idealment kellha tfisser ahjar il-fatturi li gieset
biex tasal ghal-likwidazzjoni, jidher illi l-ammont minnha likwidat ma
huwiex nieges minn bazi oggettiva u ma huwiex dagshekk irragonevoli li

jwassal lil din il-qorti biex tiddisturba d-diskrezzjoni tal-ewwel qorti.

L-ammont likwidat bhala bilan¢ tal-amministrazzjoni tal-beni tal-omm —
hamest elef ewro (€5,000) — huwa angas mill-ispejjez li I-konvenuta tghid

li ghamlet bla ma ipprezentat ebda ricevuta ghalihom.

Dwar il-beni ta’ Silvia, I-ammont likwidat huwa hamsa u tletin elf ewro
(€35,000). Ghalkemm l-ispejjez li ma gewx Qustifikati b’ricevuti fil-kaz ta’
Silvia kienu anqas, |-ewwel gorti izda osservat illi d-deheb li din kellha — u
li l-ewwel gorti emmnet illi approprjat ruhha minnu I-konvenuta — kien
sostanzjali u kien “jiswa I-flus”, u jidher li din kienet ir-raguni ghala I-gorti
illikwidat somma akbar fil-kaz ta’ Silvia. Lill-ewwel qorti irrizultalha wkoll illi
I-konvenuta approprjat ruhha mhux biss mid-deheb izda minn kull ma kien

hemm ta’ valur fil-beni amministrati minnha.

Partikolarment billi kien nugqas tal-konvenuta li taghti aktar taghrif biex I-
ewwel qorti setghet tillikwida somom aktar precizi, din il-qorti tibga’ tal-

fehma illi ma ghandhiex tiddisturba l-apprezzament |i ghamlet I-ewwel

gorti. Ma jidher li kien hemm xejn li gieset l-ewwel qorti li ma kienx in

actis.

25. L-aggravju huwa ghalhekk mic¢hud.

26. It-tieni aggravju jghid hekk:

»lt-tieni aggravju — applikazzjoni skorretta tal-ligi ghall-fatti u ¢-Cirko-
stanzi tal-kaz

»Huwa principju stabbilit illi I-ekwita ssegwi I-ligi (sequitas seqitur
legem) ... ... ...

»Tali prin¢ipju ghandu jigi mhares proprju sabiex ma jigux pregudikati
|- jeddijiet ta’ xi wahda mill-partijiet;

»L-appellanti tissottometti bir-rispett illi fil-kaz in ezami, I-gorti nagset
milli timxi mal-ligi korrettement skond i¢-¢irkostanzi ta’ dan il-kaz,
senjatament il-fatt illi I-bazi legali li fugu hija msejsa |-azzjoni attrici
huwa I-fatt illi [-appellanti kienet prokuratri¢i tal-istess atturi. Dan ifisser
illi I-provvediment applikabbli mill-gorti kellhom ikunu dawk stabbiliti
fartikolu 1856 et seq. tal-Kodi¢i Civili.

»Madanakollu, minn gari tal-fatti analizzati mill-ewwel gorti, jidher illi
dak li gieghda tikkunsidra I-qorti huwa I-prokura li I-appellanti kellha
ma’ ohtha, li l-appellanti gatt ma nnegat [sic]. L-appellanti tirrileva li tali
nugqas jikkostitwixxi ksur tal-principju tal-ekwita.

»Filfatt, ai termini ta’ artikolu 1856(2) tal-Kodi¢i Civili, il-kuntratt ta’
mandat, jew il-prokura “mhux perfett sakemm il-mandatarju ma
jaccettax il-mandat”. L-appellanti insistiet li hi gatt ma kellha mandat
minghand I-atturi hutha sa mill-bidu ta’ dawn il-pro¢eduri u filfatt ebda
prova ma ngiebet li I-appellanti kellha xi forma ta’ mandat minghand I-
appellati.

»Inoltre, l-appellanti taghmel referenza ghad-decizjoni tal-Appell fl-
ismijiet Carmen Cacciattolo vs Mario Tonna, dec¢iza mil-Qorti tal-Appell
fis-17 t April 2009 (app. civili inf. 21/2003), fejn il-qorti kienet sabet
favur l-appellanti u ddecidiet li l-appellanti kienet ipprestat diversi
servigi versu ommha u ohtha u ghalhekk kellha tigi debitament
imhallsa taghhom. F’dik il-kawza, |-appellati kienu anke gajmu kontro-
talba fejn allegaw li huma wkoll kienu pprestaw xi servigi u kellhom
jigu kumpensati ghalihom. Hemmhekk, il-qorti kienet rat kif il-pretens-
joni mressga mil-appellati, hemmhekk konvenuti:-

»“kienet ged titressaq ’'il quddiem sempliciment f'tentattiv biex b’xi
mod l-effetti tal-kumpens likwidat mill-perit gudizzjarju fil-perizja,
ga in atti, jigu newtralizzati, jew xort'ohra ristretti.”

»L-appellanti tirrileva illi din il-kawza u |-azzjoni attri¢i appellata, fejn
ged jigi allegat li hi mandatarja taghhom, hija tentattiv iehor mill-
appellati sabiex jinnewtralizzaw il-kumpens li kien gie moghti lilha u
dan b’pika talli fhajjithom ommha u ohtha taw diversi rigali u donazz-

27.

28.

29.

Paolino Tonna et v. Carmen Cacciattolo

jonijiet lil ulied l-appellanti talli dawn kienu jkunu dejjem maghhom
iduru bihom. Filfatt huwa ferm notevoli li mar-rikors guramentat tal-
appellati langas gie prodott dokument wiehed u wisg angas xi prokura
li I-appellanti kienet tamministra hwejjeg ohtha u ommha bi prokura
minghand l-atturi. L-unika darba i tissemma i seta’ kien hemm
prokura fil-provi bejn il-partijiet kienet waqt ix-xhieda tal-appellat
Paolino Tonna meta dan qal li I-prokura li nghatat lill-appellanti kienet
bil-fomm, fatt illi I-appellanti dejjem baqghet tikkontesta, anke stante li
fdak ii-punt il-partijiet kienu eredi tad-defunta Silvia Tonna u kwalun-
kwe prokura kienet intemmet ma’ mewtha ai termini ta’ artikolu
1886(1)(b) tal-Kod¢i Civili.

»L-appellanti tirrileva illi fl-ebda hin tas-sentenza ma sar apprezza-
ment ta’ din l-allegata relazzjoni guridika u bil-wisq angas applikazz-
joni tal-artikoli disposittivi tal-ligi kif relevanti ghall-azzjoni attrici.
Ghalhekk, anke a bazi ta’ dan l-aggravju, is-sentenza appellata
ghandha tigi mhassra fl-interita taghha.«

L-appellanti essenzjalment gieghda tghid illi hija kellha prokura minghand
ohtha izda mhux ukoll minghand hutha I-atturi. ll-fatt izda jibga’ illi kienet
mandatarja tal-awturi tal-atturi u, billi l-atturi jkomplu I-personalita tal-
mejta, I-obbligazzjonjiet tal-konvenuta bhala mandatarja jiswew favur |-
atturi wkoll. Tassew illi mal-mewt ta” omm u oht il-partijiet il-mandat
intemm, izda dan ifisser biss illi I-konvenuta baqghet izzomm il-beni tal-
wirt abbuzivament, u dan ovvjament ma jtemmx I-obbligazzjoni li taghti
rendikont ghaz-zmien li kien fis-sehh il-mandat, jew li trodd il-hwejjeg tal-

wirt.

L-argument tal-appellanti dwar nuggas ta’ mandat mill-atturi huwa ghal-

hekk ghalkollox irrelevanti.

Dagstant iehor irrelevanti hija I-kawza li I-konvenuta fethet ghal kumpens
ghas-servigi lil omm u lil oht il-partijiet. F'dik il-kawza §ie likwidat il-
kumpens misthoqq ghas-servigi li irrendiet: dak il-kumpens jixirgilha, izda
ma jezentahiex milli taghti kont tal-amministrazzjoni jew li trodd il-hwejjed

tal-amministrazzjoni.

30. Dan l-aggravju wkoll huwa ghalhekk mi¢hud.

31. L-ahhar aggravju jghid hekk:

»lt-tielet aggravju - modalita ta’ kif gew likwidati I-assi netti tad-defunti

v e e it-tielet aggravju tal-appellanti ... jirrigwarda I-mod kif I-ewwel
gorti llikwidat I-assi netti tad-defunti.

»Effettivament, il-gorti gabdet u llikwidat dan I-ammont arbitrio boni viri
minghajr ebda spjegazzjoni u/jew kunsiderazzjonijiet fdan is-sens, kif
anke spjegat fl-ewwel aggravju.

»L-appellanti tirrileva illi anke jekk jigi koncess, ghall-grazzja tal-argu-
ment, li kien hemm xi forma ta’ prokura bejn il-kontendenti, il-gorti
xorta kienet marbuta li timxi ma’ ammonti ppruvati u bbazati fuq fatti, u
fl-ebda hin tal-pro¢eduri odjerni ma ngiebet prova konkreta li I-assi
netti tad-defunti Giovanna Tonna u Silvia Tonna kienu jammontaw
ghas-somma ta’ €40,000.«

32. Effettivament dan l-aggravju ga qisnieh fil-konsiderazzjonijiet dwar I-

ewwel aggravju, fil-paragrafi 21 sa 24 ta’ din is-sentenza, u, ghar-

ragunijiet hemm migjuba, dan I-aggravju wkoll huwa mi¢hud.

33. ll-qorti ghalhekk tichad I-appell u tikkonferma s-sentenza appellata.

34. L-ispejjez tas-sentenzi preliminari u dawk tal-ewwel grad jibqghu kif

regolati fis-sentenzi precedenti; dawk ta’ dan l-appell thallashom il-

konvenuta appellanti.

Mark Chetcuti Giannino Caruana Demajo Anthony Ellul

President

Imhallef Imhallef

Deputat Registratur

